
Tawd-uqgpeof

Yigshi siq Khudcho chaw ( Ladhof ceol ve tedga)
gha peif 5000 phat cawl, Yigshi siq ve chaw yad thar tawf
yar la qo tedha feof ve thar 0. 2% ghe cawl. Chied mad
ve milgeul fie Yercia peolgiel hawq phawd ailaorghaw sitzhi
theof log ghaw chied ve, awlinaphawd go Shepher Yirceol
Pidchawd ceol ziq ziq shieq Shuidthar tal ve, awlhawq
phawd go Yercia Tawlkaw ceol Yirceol ziq ziq shieq
Yarkaizi gal ve yol. Rilphawd 700 kolid ve ailaor ghaw
peoltawt tedphawd, Khudcho chaw chied qai taf ve, ted-
chi kolid phat mad het lie tedchi kolid go tedghat tal lie ted
nid ghat Khudcho ghat cawl ve yol.

Khudcho chaw midghad ve tawd khawd cawl limiet
mad cawl, Tawdkhawd qo Haq caq yid shiq caq mied yid
ceol yir yid ve tawd ga. Khudcho chaw chawmawd cui 10
sigcid tedhiq ghawr Taqlid ugpeof ve thar phat taq lie
peoltawt peolgiel niddawd awlmof log te lie awlhawg
phawd phaw yar-e ve, chi awighaw ve ted mof ailaor
ghaw Yercial awina tedcef Shipher Yercia milgeul gal ve,
yami ve Yigshi Ladhof ceol phier ve yol.



Cohuar yadxeul kog-hawr kawr taf xudsif khud cho chaw
tedcaq le ve thod zig kaicir nigtif mieffawq ve thar xatur
xakhaf ve, “Xawdphie xawdphu xawdcaq madshawf, Khud-
cho lawdvu chaw mad shawf” ve khal khawd lie awllogma
shagkhiq yol. Cohuar yeormir koq hawr kawr tafphier
ghawmawq. Qhawmawg Khudcho chaw mudni hapa mawl
ve, dar ve awini awlhaqg xa kawq ve yol, Khudcho chaw
awlcui kal “Khudcho chaw” kul ve, awlceol mad ftif,
xawl te lie 1987 ghawr 8 hapa 9 ni, chawceo! kaq te paf
heu chal ni tiet ni lie Khudcho chaw haliel ve thar cud lie,
Yemar sheod reomir ceogfud Khudcho chaw Ladhot ceol
tier tif ve yol.

Khudcho yadxeul awighaw laigceol kadlaw mad jad,
tedphal liel alshuif chawmawd cui tie taq lad ve awiphud
ghat ve awlceol yol. Harhaq larlieq ve Khudcho chaw-
mawd, ji tie taq lad ve yadxeul awighaw darjad ve veor-
shawr lirvet-thadvet yol. Khudcho chaw ve te ghad meul
ghad lie gameul khawd, kadlaw tedphal pie jad mad jad.
Alshuif tal lie yami, Khudcho chaw mawrgaw qaof yar la
taf ve lirvet-tadvet, awlphud ghat ve lirvet mawdjel yol,
yami sheoq-huiq cudyiq awlpher-awllid keorijid lie huaif cui
hat cui thar tie taq pid ve awixad-awishaq lal tul ve awf
yol.

Khudcho yadxeul awighaw piejad madjad ve lirvet-
thadvet, awichi ghawr lal ve shawphot lie mad chuai

lirmiet bur tie taf-ol, yar ghad, Khudcho yadxeul awighaw
ve lirvet-thadvet shawphot bur phot yaf tawt ve mad lawr
shef, Khudcho chaw awlghaw dar ve lirvet-thadvet hat
mad shaw phot go mieq gai tul yol.

Khudcho yadxeul awighaw ve lirvet-thadvet shaw phot
gubur yaf tawt liel, xa ni xa hed, sheog-huiq cudyiq
awipher-awllid keorjid awighaw, hef ve lul ve mad dar ve,
dar ve awltiel dar ve thar-of ve tedphal thar feof shel lie
sheoq-huiq ceqgpuq shif mu la pid. Peollie, shifpaf ghad-
paf cuacia, chawceol ve lirvet-thadvet lie ziliaog chaw ni
xar ni tul caphot tephot taq ve liel ngalheu ve awlveol cawl
ve yol.

Bumpaf: War Ceogmir

Yadmid xeulpo

Shaidmeo de tal lie cawd pad-zit ghaw lie
kheugril khaw lawl gal ve, mil haf keul yargaw madgiel
qai haf qai chawd ve yarqaw ril ma tedtaw yol.Ril ve
qot ha lad qo, mudni tawt la thad tal lie mudni qhaw
bal heof-e gal ve,mil haf ve qot ha lad qo, ghawrnawq
mil haf ve nafqhawd xudsif tedxad ve kheu miefcu thar
dawr la yol. Yarqaw qot ha lad qo, yarqaw thar mad
shuf , pudtil shiedpiel thar xawl tod taq ve ghe chi gieq-
iel, nid phawd mil haf mil kul, ni ha qo qha kawt kawt-
iel yol.

Mud liel thad, mudcha chit ve almif chit ve ghe,
mudhaw ted pod pod meot lal ve kal almif shaq ghe
led, gawl liel aciq kal madcawl, awllaw qo, mudhaw
shaid de phawd meot lal ve pataw yol.Chi tedyad , nawl
ghaw chi thar tat cawd qo, ghalghe te kal xa heol xa
shiq ve, ghawrghaw god ve almif tawt la ngaw ngaw,

nawl xa tur ve ca qot madpeol.



Yarghad, nawl chigbeot dawdhaf tul madlof, ghaw
qawji lo gal qo,igkat shiq ve heol ve tedyad thad, ted-
kheu qawr caf ha qo, xudsif awlmir cawl ve nudnawq
ghaw ghod yol, awlcui kal nawq-iel kiel-iel madfif ve
xeulpo yied tedmal cawl ve yol.Chawheu lur xeultawt
mie ve,nawl ghabut xa dawl ve yol.Nawl igkat chi xa
daw! shel qo, shiq ve na ve cie madhet, galtat tat ve
awlxad kal qawr lawd la ve, ghaw tat hawt tul nima
dawd zit kal qawr cawl ha lad ve yol. Xeulpo iqkat chi
chawmawd qot ve, dawl ha lie shaq lal ve cietiq mad-
het, coril miqril la ve yol.

Althorma te, milhaf milkul qhaw dzima qhod lo
awlcui madfif peuq ve igkat xeulpo ted mal ca cawl lie
naf? Qot ha lad qo,xeulpo chi phier la ve ad tul kad-
law tedtaw cawl ve yol.

Qot taf ve, alshuif thad , chi nudnawq qhaw xeulpo
madcawl , akieq ve qo igkat kal madcaw] . Chi mudnaw-
ma thar dawr taf ve ghaw. qhaw god lawl god chot,
qghalthat kal mudyel zil madmawl, rid lie sit tedphal kal
shig-iel madsi madter. Mud kat yad, vadmei qa, laiq
ceol sit hawt lie ridmur tedphal xad aciq xa ve yol. Te
tod paf nima dar ve chaw tedphal, tedpawt le cholkal

xad jied qo, hagpeu hawq xeulpo yied tedmal te taq

ve,dawd ve go vadmei xeul teod pid, ghawrnawq tetod
ve chaw xa dawl pid. Maw la ve awlyad awlghaw,
tedxad peol tedxad xat taq ve pataw, euf ve xeulpo
phier ve yol. Xeulsha ghalthat kal mudyil ciq phied yar
la lie xeulpo ghaw igkat aciq teod la ve, yarqaw tetod
paf heo shiq ve si la ngaw ngaw thad igkat xa dawl ve
yol .

Igkat xeulpo cawl qot yarghad, ghaw mu mudcha
chit jad ve pataw, xeulpo ghaw ve igkat fif la thad,
peolhawq peolna ve chaw tetod paf dawdhaf jad.

Tedpawt thad, awlviq awlni nidxad awl-e nal lie
nudnawq ghaw natzhid ca la ve, tednar tawt la ve.
Yarqaw qaq lo gal lie yadmid haq darja ve nidxad
thodgqof tat taf lie nudnawq ghaw tat-e ve thar xamawl
ve yol. Awlviq awlni nidxad ad jad, ghadier ni-a dawd
lie ghalghe te xaryul kal xar madme. Yawd heuqniel
nudnawq ghaw xar gal thad, xeulpo ghaw igkat ghabid
tat keu bid-ol law, yadmid ghalghe naf awlpor awlhaid
kal madtawl. Qhawmawq chi ve awllaw tedxad tedchi
xad thar qaof pid, tedchi xad qo tedha xad thar qaof qai
ve,chaw chima ghapeof-e kal qot ve, nima dar jad ve
yadmid nidxad kheor ve nag ve thar madqar, awlcui
igkat tat keu lie tetod paf thar taw ve, tetod paf haf

keul thar ga pid ve yol. Awltiel qgo, todyil paf chaw chi-
ma ve kal yadmid chi nidxad thar madmawl jaw, awlviq
awlni nidxad xamawl ve kal mietshif ghabid mawl ve
madhet .

Chi tedpawt ghawmawq, mud ghalnag god, mil
geul ghalnaq chit, tedghawr 365 ni mudyil madlal kal
xeulpo ghaw ve igkat ghabid cawl, todyil paf nudnawq
ghaw ve igkat gawl liel mieldar mielja xa dawd ve yol.
Mawchuai ve awlyad awlghaw,nima dar ve chaw mad-
mawl jaw ve yadmid nidxad awlbo euf pid, tedxad le le
kal igkat xeulpo pad lo sha nid ghawd tuq chot ve,
hagpeu nidbaq tie ve, xeulsha yadmid nidxad thar tad
ve yol. Tedni peol tedni tedghawr peol tedghawr, tetod
paf tedxad le hagpeu tedxad tedshif xawt veo lad ve,
igkat xeulpo pad lo hagpeu aqpoqo tedmal te xa ve
yol, chawlkal liel dar jad ve chawyad xad jied keul
phier ve yol.

Qot ha lad go ad jad, xeulpo ghaw ve igkat, gha
tetod paf tedxad le le kal xa dawl ve madhet, nima dar
nima thed paf qo xa dawl ve, nima madthed ve chaw qo
igkat tedmiet madcawl. Chi awlghaw kadlaw tedtaw
cawl ve yol.

Tedpawt thad, awrpaq chawxied yadpaf nafqhawd

bier ghaw chi thar phaf thad, xadther xadna nudnawq
ghaw thar gat tat-e ve, tedxad le le heol ve paqcer
kheuxawd chet shel ve ghe, hapa 4 — 5 mal igkat mad
xa dawl meul ve ghe, tedghe tiq igkat xeulpo pad qai
lie bot chawr ziq veo ve yol, bo dar-al, xeulpo qhaw
igkat gawl-iel ghabid cawl taf, tedxad le le dawl peol
kal qawr dawl ve yol.Od ve chaw lul paf nafqghawdbier
dawl but shel lie xeulpo pad rir taf lie pheud tul yul lie
xadther pheud chied ve yol. Nafqghawdbier dawl but
hief but shel kal madtal, awlchawd qgot ve khawd kal
madna, aqpor haf giet lie igkat hieq ve yol. Peol lie
dzid piq ghied qol keu ve, mawrgaw beorleor beorleor
maddar ve khawd yaw ve: “Chaw haf tat la lie ngal ve
dzidxeul ghiedxeul dawl pid” .

Madmaw maw gal lie igkat awlmeod meod fif qai
god qai ve yel. Nafghawdbier paf tedmof qawr lal thad,
heol ve shaq phud shaq net, dawd taf ve qo igkat xa
dawl tul, xeulpo pad lo gal la lie ni ha ve tedyad,
xeulpo igkat tedmiet madcawl, godchot per qog-iel ve
thar xa mawl ve yol. Nudnawq ghaw mudcha chit ve
almif chit ve ghe yol, chaw chi tedmof igkat shiq si chit
si shel ve yol.

Qhawrnaw(q iqkat xeulpo chi pief shel-o, nima dar

